
Nær fáa vit betri íbúðarviðurskiftir?

Levi Mørk
valevni fyri Javnarðarflokkurin

Eg sakni, at vit frá politisk­
ari síðu fáa gjøgnumført 
ein meira skipaðan familju­
politikk, serliga við atliti til 
okkara búðstarviðurskifti 
og við tí endamálið at vit øll 
skulu liva her í landinum og 
serliga í okkara kommunu.

Tí má kósin setast ímóti at 
verja okkarar dýrabæra, tað 
er jú familjan, børnini og eitt 
nú góð búðstaðarviðurskifti.

Sum støðan er í dag, hava 
barnafamiljurnar tað sera 
trupult og fólk velja tíverri 
at flyta úr Tórshavnar 
kommunu. Serliga einsa­
mallir uppihaldarar velja 
at flyta. Ein av mongu or­
søkum, til hesa flyting er, at 
útreiðslurnar er ov høgar 
til at búðleikast í okkara 
kommunu er tað ov kostn­
aðarmiki til at seta búgv.

Tey sum leiga eru ikki 
javnsett við onnur. Somuleiðis 
hava vit ikki alternativar 
íbúðarmøguleikar til øll. Eitt 
nú við lutaíbúðum og aðrar 

alternativar íbúðar møgu­
leikar. Íbúðarstuðul hava vit 
slett ikki.

Barnafrádrátturin er 
eisini ov lágur, samanborið 
við onnur vælferðasamfeløg 
og kommunur rundan um 
okkum. Eitt nú eru systk­
inaavslátturin og barnafrá­
drátturnar ymiskur um alt 
landið. Somuleiðis er eingin 
umsorgarnar dagur til børn 
okkara, tá ið tey eru sjúk.

Vit hava fingið búðstaðar­
pakkan ígjøgnum politiskt, 
men hann virkar ikki.

Búðstaðarpakkin er 
komin ígjøgnum politiskt, 
eftir at hann hevur verið í 
tinginum í ein mansaldur. 
Framvegis eru ymiskir 
snøklar, sum gera tað tørført 
hjá Húsalandsgrunninum, 
at føra henda pakka út í 
lívið, tí forðingin er aftur 
hjá landsins mynduleikum, 
sum ikki finna útav at smiða 
lógir, so tær eru til gavn fyri 
okkum øll. Alt hetta, meðan 

fólkið bløðir og serliga stakir 
uppihaldarar sum velja at 
flyta úr okkara kommunu 
og av landinum.

Orsakøkin til hesa frá­
flyting, er av høgum út­
reiðslum til húsarhaldini, 
vánalig búðstarviðurskifti 
og ongan íbúðarstuðul. Eisini 
ógjørligar fíggingar møgu­
leikar, til at seta búgv til seg 
sjálvan og familjuna!

Hetta rakar barnafamilj­
urnar sera hart og serliga 
stakar uppihaldarrar, sum 
ongan møguleika hava fyri 
at búleikast her, og eru hart 
raktir.

Um vit skulu hava fólk, at 
vera verandi á klettunum og 
at fáa fólk at flyta aftur til 
landið og til okkara komm­
unu,

ja so má okkurt gerast 
beinanvegin frá politiskari 
síðu, har bæði land og komm­
unur spæla við.

Okkara grannalond føra 
góðan familjupolitikk og 

kunnu harvið kallast eitt 
vælferðasamfelag.

Í okkarar grannalondum, 
eitt nú i Danmark, Svøriki, 
Norra og Íslandi. Eru møgu­
leikar fleiri ferðir betri enn 
hjá okkum og hóast vit ikki 
kunnu samanbera okkum 
heilt við tey. Tí tey hava fleiri 
inntøkumøguleikar, til at 
halda vælferðini uppi og eru 
ørðvísi á aðarar mátar.

Men vit kalla okkum jú 
fyri eitt vælferðasamfelag – 
men eru vit tað?

Eitt nú, kann ein familja 
leiga alt lívíð,  uttan at vera 
koyrd út á gøtuna eitt nú 
í Danmark. Tey sum leiga 
fáa eisini íbúðarstuðul har. 
Tað almenna stendur eisini 
aftan fyri, við at har eru betri 
fíggingar møguleikarnar og 
Danmark gevur eisini íbúð­
arstuðul.

Í okkara grannalondunum, 
kann ein familja eisini fáa 
grundøkir til leigu, fáa bílíg 
sethúsalán til stakar uppi­

haldarar.
Serliga lutaíbúðir, sum 

tú kanst fáa eitt nú í Dan­
mark, har tú kanst búgva 
alt lívið, uttan strongd til 
teg og børnini. Hetta er eis­
ini skilagóður familjupoli­
tikkur.

Í okkarar grannalondum, 
fáa fólk við skerdum førleik­
um sera goðar sømdir til 
egna búðstað.

 Í okkara garnnalondum, 
hava sálarveik sera goðar 
sømdir og kunnu fáa egnar 
íbúðir ella lutaíbúðir.

 Í okkara grannalondum 
hava støk og lesandi góðan 
lestrarstuðul og hava at­
gongd til lestraíbúðir við 
íbúðarstuðli.

Í grannlondum eru um­
sorgarnardagar og betri 
barsilsskipan til familjurnar.

Um vit skulu koma ájavnt 
við okkara grannalond innan 
vælferðina, má okkurt gerast 
beinavegin.

Vit skulu og noyðast at 

hava ein skipaðan familju­
politikk og sosialpolitikk við 
tí endamálið, at folk skulu 
støðast og hava møguleikar 
fyri at búgva og vera i hesum 
landid!

Eitt hevði bøtt uppá 
støðuna og tað er, at vit fáa 
gjøgnumført “búðstaðar­
pakkan” ordligani so Húsa­
landsgrunnurin kann arbeiða 
við sínum frálíku projektum 
og harvið fáa vit eisini betri 
fíggingar møguleikar. Tær 
forðingar sum nú eru mugu 
burtur.

Ræðumyndina kenna vit 
øll - hon er jú enn meira frá­
flyting frá okkara kommunu 
og okkara fíggindar eru 
tíverri vit sjálvið sum land 
og fólk.

Eitt er vist – vit hava øll 
krav uppá eitt gott familju 
lív og búðstaðararlív, tað 
skal eitt vælferðasamfelag 
sum vit kalla okkum - geva 
møguleikar fyri.

Tórshavn og Hin 
Kreativi Klassin
Sjónleikarhúsið, William 
Heinesen, Zahle, Goggan, 
Faroe Boys, Oscar Herman­
sen, Eyðun Johannesen, Kári 
P, Black Birds, Heðin Brú, 
Tróndur Patursson, Kári 
Øster, Frazer Eysturoy, Elin 
Mouritsen, Valdemar Poul­
sen, Olivur Næs, Birita Mohr, 
Hjørdis Johansen, Drama­
verkstaði, Cream Crackers, 
Palli Gregoriussen, Tey Av 
Kamarinum, MC Hár,  Krist­
ian Black, Lina Larsen, Birgir 
Kruse, Bárður Jákupsson, 
Hanus Kamban, Islanders,  
Tummas Napoleon Djur­
huus, Laura Joensen, Jenny 
Petersen, Guðrið Poulsen, 
Karstin Hoydal, Steinbjørn 
Jacobsen, Ólavur Hátún, 
Hans Thomsen, Ernst Sond­
um Dalsgarð,  Richard Long, 
Jógvan Telling,  Kristina 
Øster, Sigmund Petersen,  
Steinprent, Amariel Norðoy, 

Gunnar Hoydal, Svanga 
Danga, Teitur Lassen, Lena 
Andersson, Astrid Luin, Erik 
Petersen, Elin Heinesen, Vic­
tor Carlsen,  Tommy Arge,  
Rói Patursson, Eyvind Dals­
gaard, Verland Johannesen, 
Janus Kamban, Sigrid Ras­
mussen, Torbjørn Olsen, 
Ólavur Øster, Hans Andrias 
Djurhuus, Janus Djurhuus, 
Sigrið Sivertsen,  Hans Pauli 
Olsen, Egi Dam,  Mold, Kol­
bein Simonsen, Oddfríður 
Rasmussen,  Kári Svens­
son, Philipe Care,  Simme,  
Andrias Andreassen, Birgar 
Johannesen, Kræklingar, 
Ingálvur Av Reyni, Frimod 
Joensen, Emil Juul Thomsen, 
Lív Næs, Albert Isfeldt,  
James Olsen, Páll Finnur 
Páll, Magni Dalsgaard, Carl 
Johan Jensen, Aggi,   Od­
vør Johannesen, Margarin­
fabrikkin, Jóannes Nielsen, 

Árni Winther, Pauli Í Sanda­
gerði, Zacharias Heinesen, 
Deja Vue, Rachel Helmsdal, 
Kim Hansen, Sunleif Ras­
mussen, Gríma, Hans, Ria og 
Súsanna Tórgarð, Marianna 
Mørkøre, Rannvá Káradóttur, 
Katrin Ottars-dóttur, Pipar & 
Salt.

Eg kundi nevnt so nógv 
mentafólk afturat, ongin 
gloymdir. Havnin hevur altíð 
havt eitt ríkt mentanarliv og 
skapandi kreativ fólk sum 
hava ríkað og glett Havnina 
og alt Føroyar.

Tjóðveldið vil menna 
okkara kreativa klassa og 
tess umstøður: Nýggjan 
Musikskúla, Tjóðleikhus, 
Tórshavnar Filmskúla og so 
gera vit ein ein altjóða Film­
festival.

Tjóðveldið er Mentan.

Johan Mortensen
valevni hjá Tjóveldi


